
Efni: Umsögn um áform um frumvarp  til laga til innleiðingar á tilskipun Evrópuþingsins og 

ráðsins (ESB) 2018/2001 (RED II) um að auka notkun orku frá endurnýjanlegum orkugjöfum  

 

Vísað er til máls nr. S -16/2026 sem auglýst er til umsagnar í samráðsgátt stjórnvalda. Um er að ræða 

áform um  innleiðingu annarrar endurskoðunar endurnýjanlegu orkutilskipun ar  Evrópusambandsins 

2018/2001 /EB  eða RED II . Tilskipunin er hluti af Hreinorkupakka  ESB  og gegnir lykilhlutverki í 

orkuskiptum, auknu orkuöryggi og uppfyllingu loftslagsmarkmiða Íslands samkvæmt EES -

samningnum og Parísarsamkomulaginu, m.a. með því að stuðla að aukinni hlutdeild endurnýjanlegra 

orkugjafa og draga úr notkun jarðefnaeldsne ytis.   

Landsvirkjun telur áform um fram an greinda innleiðingu jákvætt skref en bendir á að hér er um eldri 

endurskoðun tilskipunarinnar að ræða. Innan Evrópusambandsins hefur þriðja endurskoðun 

endurnýjanlegu orkutilskipunarinnar, 2023/2413/EB eða RED III , nú þegar tekið gildi  og  haft þar áhrif 

til hröðunnar á leyfisferlum er varða  uppbyggingu og uppskölun á endurnýjanlegri tækni . 

Orkumál eru eitt stærsta og mikilvægasta mál Evrópu líkt og  sjá má í fjölmörgum áherslumálum 

Evrópusambandsins varðandi loftslagsbreytingar og orkuskipti auk áherslna á orkuöryggi álfunnar. 

Auknar áherslur á samkeppnishæfi álfunnar snerta orkumál einnig þar sem aðgengi að ork u er 

undirstaða uppbyggingar og velsældar. Frá samþykkt RED II  og annarra gerða Hreinorkupakkans  

hafa orðið umtalsverðar breytingar á málaflokknum hjá Evrópusambandinu  s.s . með European Green 

Deal (2020 ), REPower  EU (2022) og Fit for 55  (2023)  -  sem fól meðal annars í sér  áðurnefnda  RED III . 

S tór mál eru til vinnslu hjá Framkvæmdastjórn ESB, Evrópuráðinu og Evrópuþinginu er varða orkumál 

og er mikilvægt að fylgjast vel með þróun þeirra.  

Hröðun leyfisferla og einföldun á regluverki sem snýr að uppbyggingu og uppskölun á 

endurnýjanlegri tækni er mikilvægur hluti af átaki Evrópusambandsins til að auka samkeppnishæfni 

álfunnar. Landsvirkjun ítrekar  mikilvægi þess að Ísland fylgi einföldunarvegferð Evrópu og gæti  

samhliða að því að hagsmunir landsins séu tryggðir. Mikilvægt er að innleiða öll þau tæki og tól sem 

auðvelda ferlið en ekki aðeins þær kröfur sem íþyngja því.   

Í því samhengi er sérstaklega bent á fyrrnefnda  RED III  tilskipun  en Landsvirkjun  hvetur til þess að  við 

yfirstandandi innleiðingu verði einnig innleidd atriði úr RED III . Mikilvægt er að nýta  lærdóm  og reynslu  

þeirra þjóða sem eru lengra á veg komnar með innleiðingu RED tils kipana EU  og kom a í veg fyrir að 

taka upp í íslenskan rétt greinar sem Evrópusambandið hefur fallið f rá . 

Í nánari útfærslu frumvarps leggur Landsvirkjun áherslu á  eftirfarandi :  

1. Stjórnvöld skoði samhliða  valkvæða innleiðingu RED III, sér í lagi 16 . gr. tilskipunarinnar sem veitir 

mikilvæg tæki og tól til einföldunar og hröðunar á uppbyggingu endurnýjanlegrar orku . 

Landsvirkjun hefur áður lagt fram tillögur til stjórnvalda  um einföldun leyfisveitingarferlis 

orkuvinnslu  sem byggja að miklu leyti á RED III .  S já má þær tillögur nánar í fylgiskjali . 

 

Dæmi um slíkt tól sem  Landsvirkjun telur mikilvægt að innleitt verði  hér á landi er f- liður 16. gr . 

RED III tilskipunarinnar. Þar kemur fram að þar til kolefnishlutleysi hafi verið náð eigi aðildarríki  að 

tryggja að í leyfisveitingaferl um sé gert ráð fyrir að undirbúningur, framkvæmdir og rekstur 

endurnýjanleg ra  orkuver a, tenging á milli endurnýjanlegra orkuvera og orkukerfisins , orkukerfið 

sem  endurnýjanlegu orkuverin eru tengd við og innviði r til geymslu orku  vegi þyngra vegna  

brýnna almannahagsmuna  og/eða ávinnings fyrir heilsu og öryggi manna (e. overriding public 

interest). Varðar þetta t.a.m. heimild til breytingar á umhverfismarkmiðum vatnshlota.  

 

2.  Landsvirkjun  telur  tilefni til að greina betur áhrif innleiðingar RED tilskipananna  og er ósammála 

þeirri niðurstöðu sem kemur fram í  mati á áhrifum lagasetningar um  að frumvarpið sé ekki talið 

hafa teljandi áhrif á ríkis sjóð  og að áhrif á atvinnulíf , vinnumarkað  og samkeppni séu óveruleg. 

Landsvirkjun bendir á að þvert á móti geti efnahagsáhrif verið umtalsverð . O rkuskipti fela í sér 

minni innflutning á jarðefnaeldsneyti og aukna vinnslu innlendrar orku sem er líkleg t til að hafa 

jákvæð fjárhagsleg áhrif á  bæði ríkissjóð og atvinnulíf. Þar að auki gæti aukinn fyrirsjáanleiki um 

framboð á raforku í landinu bætt samkeppnisstöðu landsins þegar kemur að sölu á 

endurnýjanlegri orku  og stuðlað þannig að bættri samkeppnisstöðu landsins þegar kemur að 

áframhaldandi atvinnuuppbyggingu . Landsvirkjun telur tilefni til að farið verði í frekari greiningu  

á áhrifum innleiðingar RED tilskipananna . 

Að lokum vill Landsvirkjun undirstrika mikilvægi þess að íslenskt atvinnulíf búi við fyrirsjáanleika um 

þær leikreglur sem hér gildi og að þær séu samanburðarhæfar við samkeppnisaðila innan Evrópu. 

Brýnt er að áformuð innleiðing verði skýr og til þess fallin að tryggja raunverulega einföldun og 

skilvirkni, í samræmi við anda tilskipunarinnar og áframhaldandi þróun hennar í RED III.   

Mikilvægt er að við innleiðingu sé tekið mið af sérstöðu íslenska orkukerfisins bæði vegna 

orkusamsetningar og land fræðilegra aðstæðna s.s. einangrunar og flutningstakmarkana. 

Endurnýjanleg orka er nú þegar undirstaða raforku - og hitaveitukerfisins en mikilvægt er að tryggja 

nægjanlegt framboð raforku til framtíðar svo standa megi undir orkuskiptum í sa mgöngum, 

áframhaldandi vexti samfélagsins og orkuöryggi landsins.   

Landsvirkjun þakkar tækifærið til umsagnar og vonast til  þess að tekið verið tillit til ábendin g a 

fyrirtækisins  við vinnslu frumvarpsins.  

 

 

Virðingarfyllst,  

 

Kristín Linda Árnadóttir     Jóna Bjarnadóttir  

Aðstoðarforstjóri     Framkvæmdastjóri samfélags og umhverfis  

Einföldun leyfisveitingarferlis orkuvinnslu - vinnustofa

Landsvirkjun þakkar fyrir þátttöku í vinnustofu 5. júní síðastliðinn þar sem ræddar voru mögulegar leiðir til 
einföldunar leyfisveitingarferlis orkuvinnslu. Málið er brýnt og fagnaðarefni að stjórnvöld séu að taka einföldun 
ferilsins föstum tökum.  Ljóst er að verkefnið er umfangsmikið og að það þurfi að vinna í skrefum. Að mati 
fyrirtækisins væri æskilegt lokamarkmið faglegt ferli sem fæli í sér eitt leyfi og þar með einn tímapunkt til 
að setja fram kæru. 

Við höfum tekið saman okkar helstu tillögur sem settar voru fram á vinnustofunni. Líta má á þessar tillögur sem 
skref í átt að einu leyfi. Sú hugmyndafræði sem hér er sett fram byggir m.a. á RED II og RED III og er annars 
vegar um einföldun á ferli leyfisveitinga á stofnanastigi og hins vegar um tengd ferli sem snúa að 
ákvörðunartöku um orkuvinnslu. Við erum reiðubúin til funda eða annarskonar aðstoðar hvað varðar frekari 
einföldun leyfisveitinga. 
 

Tillögur Landsvirkjunar um einföldun á ferli orkuvinnslu á stofnanastigi

Eftirfarandi skref taka mið af þeim tímaramma ferilsins frá því að Alþingi setur kost í orkunýtingarflokk og fram 
að þeim tíma sem virkjunar- og framkvæmdarleyfi er veitt. Tímarammi þess hluta leyfisveitingarferlis er í dag 
að lágmarki um 5 ár ef engar tafir eða hnökrar koma upp. Landsvirkjun telur að með neðangreindum tillögum 
megi stytta þennan þátt leyfisveitingarferlis í tvö ár. 
 

1. Heildartími leyfisveitingarferils verði innan við tvö ár til samræmis við 1. mgr. 16. gr. (b) RED III. 
Orkuvinnsla verði  jafnframt skilgreind sem brýnir almannahagsmunir í samræmi við 16. gr. (f) RED III og sett 
í forgang hjá úrskurðarnefndum og dómstólum í samræmi við 6. mgr. 16. gr. RED III.

2. Skipulagsstofnun færist í Umhverfis-orku- og loftslagsráðuneyti en sú færsla er undirstaða samþættingar 
umhverfismats og leyfisveitinga. Í kjölfar færslu stofnunarinnar er það gert mögulegt að framkvæmdaleyfi sé 
veitt samhliða virkjunarleyfi eða verði hluti af virkjunarleyfi. 

3. Einn afgreiðslustaður og ein fagstofnun (Umhverfis- og orkustofnun) sem heldur utan um og leiðir 
umsækjanda í gegnum umsóknarferlið á skýran hátt fram að töku einnar eða margra stjórnvaldsákvarðana í 
samræmi við 3. mgr. 16. gr. RED III.  Lagt er til að leyfisveitingarferli hverfi frá línulegri stjórnskipan til stýrinets 
og að skipulagsáætlanir verði unnar samhliða. 

1. skref: Þróunaraðili hefur ferli á að sækja um leyfi til að reisa og reka virkjun til Umhverfis- og 
orkustofnunar sem gegnir hlutverki samræmingaraðila ólíkra leyfisveitingaraðila í öllu 
leyfisveitingarferlinu. Stofnunin heldur utan um miðlæga gagnagátt og hefur heildaryfirsýn yfir ferlið. 
Sveitarfélög hefja um leið vinnu við viðeigandi skipulagsáætlunar (deiliskipulag og aðalskipulag) sem 
vinnast samhliða ferli umhverfismats.

2. Skref: Boðað er til forsamráðs sem stýrt er af Umhverfis- og orkustofnun. Í því forsamráði er tryggð 
þátttaka allra leyfisveitenda ásamt þróunaraðila og viðkomandi sveitarfélaga. Hægt er að hugsa sér 
rafrænar lausnir slíks forsamráðs en þó teljum við heppilegra að aðilar myndu hittast og ræða aðkomu sína 
að viðkomandi verkefni. Í forsamráði verði samræmd tímaáætlun útbúin og samþykkt af öllum viðkomandi 
leyfisveitendum og þróunaraðila. 

Um fjölmarga aðila er að ræða en sem dæmi má nefna að í hefðbundnu vatnsaflsverkefni kæmu að málum 
Orkustofnun/Umhverfis- og orkustofnun (virkjunarleyfi), Umhverfisstofnun/Umhverfis- og orkustofnun 
(heimild til að breyta vatnshloti), Skipulagsstofnun (mat á umhverfisáhrifum framkvæmda), Fiskistofa 
(leyfi Fiskistofu), Minjastofnun (leyfi Minjastofnunar), viðkomandi sveitarfélag (framkvæmdaleyfi og 
byggingarleyfi) og þróunaraðili verkefnisins. Leyfisveitingaraðilar geta verið fleiri og aðrir eftir 
orkukostum og eðli verkefna.

3. skref: Þriðja skrefið lýsir hvernig samþætt ferli umhverfismats framkvæmda og leyfisveitinga gæti litið út. 
Ekki er gerð tillaga um tímafresti en þó er lögð áhersla á að ferlinu væri öllu lokið innan tveggja ára.
a) Drög gerð að matsáætlun sem felur í sér samþætta verkáætlun fyrir matsskýrsluna og öll tilskilin leyfi.
b) Stofnunin setur matsáætlun í opinbert umsagnarferli. Hagsmunaaðilum og almenningi gefst kostur á 

að senda inn athugasemdir.
c) Endurnýjuð matsáætlun gerð sem stofnunin metur fullnægjandi.
d) Umhverfismatsskýsla og drög að leyfum unnin af viðkomandi fagstofnunum
e) Stofnunin setur umhverfismatsskýrslu og drög að öllum nauðsynlegum leyfum í opið umsagnarferli. 

Hagsmunaaðilum og almenningi gefst kostur á að senda inn athugasemdir. 
f) Samræmd leyfisveiting fer fram sem og rökstudd afstaða til umhverfismatsskýrslunnar. 
g) Gluggi kæruheimildar. 

4. Gjaldtökuheimildir verði útfærðar til handa leyfisveitenda til að tryggja aðföng („user pays principle“) og 
tímafrestir stofnana skilgreindir. Mikilvægt er að aðilar sem koma að leyfisveitingum hafi nauðsynlegt svigrúm 
til að stuðla að framgangi mála sem snerta brýna almannahagsmuni. Til að tryggja skilvirka og vandaða 
málsmeðferð og það að tímafrestir séu virtir er lagt til að rýmka gjaldtökuheimildir. Upphæð slíkra gjalda skuli 
taka mið af raunkostnaði við þjónustu og framkvæmd einstakra verkefna. 

Engin leyfi hjá ráðuneyti heldur hjá einni fagstofnun. Í frumvarpi um breytingu á lögum um verndar- og 
orkunýtingaráætlun (bætt málsmeðferð og aukin skilvirkni), 268 mál, er lagt til að ráðuneytið veiti heimild til 
rannsókna ef kostur í biðflokki. Betur fer á að sú heimild sé hjá Umhverfis- orku- og loftslagsstofnun. 
Landsvirkjun gerði athugasemd við frumvarpið sem var lagt fram á ný-yfirstöðnu vorþingi.

Tillögur Landsvirkjunar um breytingar á ferlum sem snúa að ákvörðunartöku um orkuvinnslu

Samhliða tillögum sem snúa að stofnunum er brýnt að horfa til ferla sem snúa að ákvörðunartöku um 
orkuvinnslu. Ber þar hæst lög nr. 48/2011 um verndar- og orkunýtingaráætlun og lög 36/2011 um stjórn 
vatnamála. Mikilvægt er að þessi ákvörðunartökuferli séu skoðuð með sambærilega straumlínulögun og 
einföldun og þeir stofnanaferlar sem fjallað er um í fyrri kafla. Landsvirkjun telur mikilvægt að við þær aðstæður 
sem nú eru uppi að orkunýtingarflokkur og biðflokkur feli í sér nægilegt úrval virkjunarkosta til að mæta 
orkuþörf til næstu 25 ára og fögnum fyrirhugaðri stefnu stjórnvalda um öflun raforku sem mjög jákvæðu skrefi. 

1. Breytingar verði gerðar á verndarflokk rammaáætlunar sem feli í sér friðlýsingar á forsendum 
verndarsjónarmiða en ekki friðlýsingar gegn orkuvinnslu
Í áframhaldandi vinnu við stefnumörkun og endurskoðun rammaáætlunar telur Landsvirkjun skynsamlega 
nálgun að horfa til viðeigandi fordæma frá nágrannalöndum okkar. Eðlilegra væri ef friðlýsing færi fram á 
forsendum náttúruverndar en ekki verndar gegn orkunýtingu og gæti verndarflokkur áætlunarinnar þannig 

fallið niður eða verið sameinaður biðflokki. Væri það í samræmi við lagalega framþróun og reynslu 
nágrannalanda í Noregi og Evrópu. Nærtækara þykir að horfa til hinnar svokölluðu „norsku leiðar“ sem eðlilegs 
framgangs rammaáætlunar hér á landi, sem og til þeirrar framþróunar sem átt hefur sér stað í evrópsku 
lagaumhverfi. Í þessu samhengi bendir Landsvirkjun einnig á framþróun á íslensku laga- og reglugerðarverki 
og þá sér í lagi setningu laga 60/2013 um náttúruvernd. 

Við teljum að samhliða þeirri stefnumörkun sé skynsamlegt að útvíkka hlutverk biðflokks á þá leið að þar sé 
hægt að geyma virkjunarkosti til framtíðar og að óafturkræfar ákvarðanir um röðun virkjunarkosta í vernd séu 
einungis teknar að vel athuguðu máli og með skilningi á áhrifum á framtíðarorkuöryggi þjóðarinnar. Bent er á 
að jafnvel þótt virkjunarkostur hljóti flokkun í orkunýtingarflokk sé hvorki tryggt að hann verði að veruleika né 
að hann standi undir þeim væntingum um orkuöflun sem til hans séu gerðar. Á hinn bóginn, í nú verandi kerfi, 
sé virkjunarkostur flokkaður í verndarflokk hefst friðlýsingarferli í kjölfarið sem endar með vernd svæðisins 
gagnvart orkuvinnslu. 

Við teljum þannig skynsamlegt að flokkun  í verndarflokki ræsi ekki friðlýsingarferli gegn orkuvinnslu heldur fari 
svæðið til mats hjá náttúruverndarstofnun/Minjastofnun (viðeigandi fagstofnun) á forsendum verndar til að 
kanna hvort að þar finnist andlag til verndunar.

2. Aðrar breytingar á verndar- og orkunýtingaráætlun
Við teljum mikilvægt að vinna við rannsóknir og mat, sem nú á sér stað hjá faghópum og verkefnisstjórn 
rammaáætlunar, fari fram samkvæmt vel skilgreindum forsendum, með sterkri tengingu í markmið laga 
48/2011, og að niðurstöður þeirra séu samanburðarhæfar milli áfanga. 

Það er skoðun Landsvirkjunar að við endurskoðun rammaáætlunar fari betur á að hætta með faghópa 
áætlunarinnar og að faglegar rannsóknarstofnanir s.s. Náttúrufræðistofnun og Hafrannsóknarstofnun sinni 
þeim mikilvægu grunnrannsóknum sem verkefnisstjórn byggi mat sitt á. Mikilvægt er að huga að hæfi þannig 
að þær stofnanir sem veiti leyfi vinni ekki að þeim málum sem þær síðan sjálfar veita leyfi fyrir. 

Við leggjum einnig áherslu á og fögnum tillögum sem fram hafa komið hjá stjórnvöldum um tíðari framlagningu 
tillagna að flokkun virkjunarkosta frá verkefnisstjórn og leggjum til að ferli verði breytt þannig að 
virkjunarkostir verði metnir í samfellu, þ.e. þegar þeir koma inn en ekki í formlegum lotum. 

3. Lög um stjórn vatnamála verði innleidd í samræmi við leiðbeiningar Evrópusambandsins 
Lögð er áhersla á að innleiðing laga 36/2011 um stjórn vatnamála verði gerð í fullu samræmi við leiðbeiningar 
Evrópusambandsins og að ekki verði bætt við séríslenskum skrefum eða gullhúðun. 

Landsvirkjun vísar hér sérstaklega til frumvarps um bætta málsmeðferð og aukna skilvirkni rammaáætlunar 
(þingmál 268)  sem lagt var fram á nýyfirstöðnu þingi. Í því frumvarpi var lagt til að bæta við mati á áhrifum á 
flokkun vatnshlota í ferli áætlunarinnar. Í umsögn sinni benti Landsvirkjun á að með þessari breytingu sé hætta 
á gullhúðun en í öðrum löndum Evrópu fari mat á áhrifum virkjana á vatnshlot eingöngu fram við mat á 
umhverfisáhrifum framkvæmda. Með því að krefjast áhrifamats vatnshlota áður en virkjanakostir eru flokkaðir 
í orkunýtingarflokk er verið að vinna gegn því markmiði stjórnvalda að einfalda ferli leyfisveitinga.
 

4. Orkukostir í nýtingarflokki rammaáætlunar fari inn í vatnaáætlun
Við leggjum áherslu á að vinna við samræmingu laga nr. 36/2011 um stjórn vatnamála og laga 48/2011 um 
verndar- og orkunýtingaráætlun hefjist sem fyrst en í báðum þessum lögum er gert ráð fyrir samræmi milli 
beggja áætlana.

Við teljum að þeir virkjanakostir sem eru í orkunýtingarflokki rammaáætlunar á hverjum tíma ættu sjálfkrafa 
að verða hluti af „áætlun um nýjar framkvæmdir, ný sjálfbær umsvif eða breytinga á vatnshlotum“ skv. e-lið 20 
gr. laga nr. 36/2011 um stjórn vatnamála. Því leggjum við til að þeir orkukostir sem eru í orkunýtingarflokki 
rammaáætlunar séu settir inn í vatnaáætlun. Þá eru einnig á næstu árum fyrirhugaðar aflaukningar á 
Þeistareykjum, í Sigöldu- Hrauneyjafoss- og Vatnfellsstöðvum og mikilvægt að þeir kostir verði einnig í næstu 
vatnaáætlun. 

Við vekjum enn fremur athygli á því að breytingar geta orðið á rammaáætlun, bæði á meðan vinnslu 
vatnaáætlunar 2028-2033 stendur og eins á gildistíma hennar. Því leggjum við til að í slíkum tilfellum beiti 
Umhverfis- og orkustofnun ákvæðum 5. mgr. 10. gr. laga nr. 36/2011 um stjórn vatnamála sem segir að 
Umhverfis- og orkustofnun sé heimilt að gera nauðsynlegar leiðréttingar á vatnaáætlun vegna nýrra upplýsinga 
áður en til endurskoðunar kemur. Að mati Landsvirkjunar kæmi þá til slíkrar leiðréttingar ef Alþingi uppfærir 
virkjunarkosti í orkunýtingarflokki rammaáætlunar. 

Við höfum áður komið þessum athugasemdum til Umhverfis- og orkustofnunar í minnisblaði dagsettu 19. 
febrúar 2025.

 
5. Stærð virkjana - orka og afl

Við bendum á að á stigi rammaáætlunar og í mati á umhverfisáhrifum sé mikilvægt að miða ekki ákvarðanir um 
umfang við afl en að horfa skuli frekar til landsvæðis. Bent er á að afl og orka komi inn í nýtingar- og 
virkjunarleyfi á síðari stigum. 

Við bendum enn fremur á að tækniþróun geti leitt til þess að hægt sé að nýta auðlindir betur en gert er ráð fyrir 
á fyrri stigum án frekari neikvæðra áhrifa á umhverfi. 

6. Sveitarfélögum verði heimilt að veita framkvæmdaleyfi til bráðabirgða í sérstökum 
undantekningartilvikum
Við leggjum til að hafi framkvæmdarleyfi verið fellt úr gildi sé sveitarfélögum heimilt undir sérstökum 
kringumstæðum, þegar brýn þörf er á að halda framkvæmdum áfram, að veita framkvæmdaleyfi til bráðabirgða. 
Slíkt bráðabirgðaleyfi skuli háð skilyrðum um fullnægjandi umsókn um framkvæmdaleyfi og að fyrir liggi mat 
á umhverfisáhrifum vegna framkvæmdarinnar eða niðurstaða um matsskyldu hennar. 

Við teljum að þessu mætti ná fram með breytingu á skipulagslögum með viðbættri grein sem útlistar heimildina 
og skilyrði fyrir veitingu hennar. Þessum hugmyndum hefur áður verið komið á framfæri í umsögnum sem 
tengjast frumvarpi um breytingu á raforkulögum og stjórn vatnamála (þingmál 89).  Um er að ræða samskonar 
leyfi til bráðabirgða fyrir framkvæmdaleyfi líkt og gilda um starfsleyfi, fiskeldi og nú virkjunarleyfi.  

Tillaga um nýja grein í Skipulagslögum nr. 123/2010  varðandi framkvæmdaleyfi til bráðabirgða 

Við lögin bætist ný grein 13. a:
1. gr. 

Hafi framkvæmdaleyfi verið fellt úr gildi er sveitarstjórn heimilt í sérstökum undantekningartilvikum, 
þegar brýn þörf er á að halda áfram framkvæmdum skv. 13. gr., að veita framkvæmdaraðila, 
framkvæmdaleyfi til bráðabirgða að hans beiðni. Skilyrði er að fyrir liggi mat á umhverfisáhrifum vegna 
starfseminnar eða niðurstaða um matsskyldu hennar.  

Hafi framkvæmdaleyfi fyrir framkvæmd sem fellur undir lög þessi og lög um umhverfismat framkvæmda 
verið fellt úr gildi sökum annmarka á umhverfismati getur sveitarstjórn að beiðni framkvæmdaraðila veitt 
framkvæmdaleyfi til bráðabirgða fyrir framkvæmdinni í samræmi við skilyrði 1. mgr. ef ríkar ástæður 
mæla með því. Skal heimildin háð skilyrðum sem fram koma í umhverfismati. 

Skilyrði fyrir því að unnt sé að óska eftir framkvæmdaleyfi til bráðabirgða er að fullnægjandi umsókn um 
framkvæmdaleyfi liggi fyrir. Í umsókn um framkvæmdaleyfi til bráðabirgða skal tilgreina skýrt tilgang, 
ástæður og fyrirhugaðar aðgerðir á gildistíma bráðabirgðaleyfis.

Framkvæmdarleyfi til bráðabirgða skv. 1. mgr. skal háð skilyrðum sem sveitarstjórn setur í samræmi við 
þær kröfur sem gerðar eru til viðkomandi framkvæmdar. Þá getur sveitarstjórn sett önnur þau skilyrði sem 
þörf er á svo að tilgangi leyfisins verði náð, svo sem um tímafresti til úrbóta og málshöfðunar.

Umsókn um framkvæmdaleyfi til bráðabirgða skv. 1. mgr. skal afgreidd eins fljótt og mögulegt er og eigi 
síðar en viku eftir að fullnægjandi umsókn berst. Útgefið framkvæmdaleyfi til bráðabirgða skal birt á 
vefsvæði leyfisveitanda. 

Framkvæmdaleyfi til bráðabirgða skv. 1. mgr. má veita til allt að eins árs og er heimilt að endurútgefa eða 
framlengja leyfið um allt að eitt ár að uppfylltum skilyrðum greinar þessarar.

Framkvæmdaleyfi til bráðabirgða skv. 1. mgr. fellur sjálfkrafa úr gildi við útgáfu framkvæmdaleyfis skv. 
13. eða 14. gr. eða við úrlausn dómstóls um framkvæmdarleyfið sem fellt var úr gildi.  

Að lokum vill Landsvirkjun þakka fyrir tækifærið til að koma fram með tillögur sínar til einföldunar á 
leyfisveitingarferlum er snerta orkuöflun. Ánægjulegt er að stjórnvöld séu að setja þessa vinnu í forgang enda 
mikilvægir hagsmunir fyrir samfélagið að hafa traust og fyrirsjáanlegt leyfisveitingarferli vegna 
orkumannvirkja. 

Virðingarfyllst,
Kristín Linda Árnadóttir Jóna Bjarnadóttir
Aðstoðarforstjóri Framkvæmdastjóri samfélags og umhverfis

